
Anadwo bi, 
Onyankopɔn maa 
Abraham ahyɛdeɛ bi a 
na ɛyɛ hu. Na ɛyɛ adeɛ 
a ɔde resɔ Abraham 
ahwɛ sɛ ɔdɔ ne ba Isak 

sene Onyankopɔn. 



Onyankopɔn hyɛɛ no 
sɛ, “Fa wo ba Isak na 
fa no bɔ ɔhyeɛ afɔreɛ 
ma me.” Ɔnkum 
Isak? Ɔmfa no mmɔ 
afɔreɛ? Na ɛyɛ den 
ma Abraham. Na ɔdɔ 
ne ba no yie. 



Nanso na Abraham abɛnya Onyankopɔn 
mu gyidie mpo wɔ berɛ na ɔnte 
nneɛma ase. Adeɛ kyee anɔpa 
no, ɔne Isak ne asomfo baanu 
siim sɛ wɔrekɔ afɔreɛ bepɔ 
no so. 



Ansa na wɔrebɛfiri adi no, Abraham 
kyekyeree nnua nkumaa a ɔde 
bɛsɔ ɔhyeɛ afɔreɛ no gya 
no ano no. Na wabɔ 
ne tirim pɔ sɛ ɔbɛdi 
Onyankopɔn asɛm so. 



Nnansa akyi na wɔbɛnee
bepɔ no ho. Abraham see 

asomfo no sɛ, “Montwɛn wɔ ha. Yɛbɛkɔ 
akɔsom na yɛasane aba mo nkyɛn.” 
Isak soaa nnua nkumaa no; 

Abraham faa
egya-ne sekan. 



Isak bisaa sɛ, “Odwamma a 
yɛde no bɛbɔ afɔreɛ no wɔ 
he?” Abraham buaa no sɛ, 
“Onyankopɔn no ara bɛkyerɛ 
Odwamma a yɛmfa no mmɔ 

afɔreɛ no.”



Wɔn baanu no baa beaeɛ a Onyankopɔn yiiɛ 
no. Ɛhɔ, Abraham sii afɔrebukyia na ɔhyehyɛɛ 

nnua nkumaa no wɔ so sɛ ɔde
rebɛhye afɔreɛ no wɔ Onyakopɔn

anim.  Na Abraham asi
afɔrebukyia bebree.  Anokwa,
na wei ne deɛ na ne sie yɛ no

den pa ara.



Abraham kyekyeree Isak, na ɔde 
ne dɔ ba no too afɔrebukyia no so. 
Enti na Abraham bɛtie Onyankopɔn 
na ɔde Isak a ɔyɛ ne ba koro no 
abɔ afɔreɛ ampa? 



Aane! Sekan no 
ano tee yeraw berɛ a 
Abraham maa so kɔɔ 
soro no. Ebɛtumi aba 
sɛ na n’akoma abubu, 
nanso na Abraham 
nim sɛ ɛtwa sɛ ɔyɛ 
setie ma Onyankopɔn. 



AWURADE 
Bɔfoɔ no 

teaa mu sɛ, 
“GYAE!” “Afei 
na mahunu sɛ 

wosuro 
Onyankopɔn.  
Woankame 

Me wo ba, wo 
ba koro.” 



Abraham sanee Isak berɛ ɔhunuu 
odwamma wɔ wura no mu no na 

ɔde odwamma no mmom bɔɔ 
afɔreɛ. Ebia Isak dwenee sɛ, 
“Onyankopɔn kyerɛeɛ, sɛdeɛ

me papa kaeɛ no ara pɛ.”



AWURADE Bɔfoɔ kasa kyerɛɛ Abraham berɛ a 
ɔne ne ba no gu ɔsom soɔ no. “Ɛsiane sɛ wayɛ setie 

nti, wo mma mu na mɛhyira aman 
nyinaa.” Berɛ bi bɛba, Abraham

asefoɔ mu na wɔbɛwɔ Yesu. 



Abraham ne Isak baa fie. Berɛ bi akyi, 
awerɛhoɔ baeɛ. Sara wuiɛ. Abraham 
ahwere ne yere, ɛnna Isak ahwere ne na. 



Ayiyɔ no akyi no, 
Abraham somaa n’asomfo 
panin sɛ ɔnkɔhwehwɛ yere 
mmerɛ Isak. Ͻsomfo panin no kɔɔ 
beaeɛ a na wɔte dada no sɛ ɔrekɔhwehwɛ 

yere afiri Abraham abusua 
mu. 



Ͻsomfoɔ no srɛɛ Onyankopɔn sɛ ɔmma no 
nsɛnkyerɛnne. “Ma ɔbaa a ɔbɛma me mfunumu nsuo 
anom no nyɛ ɔbaa a ɔfata Isak.” Amonom hɔ ara na 
Rebeka maa wɔn nsuo. Na Abraham abusuafoɔ no 
mu baako. Ͻsomfoɔ no hunuu sɛ Onyankopɔn atie ne 

mpaebɔ. 



Rebeka gyaa n’abusua hɔ kɔwaree Isak. Berɛ a ne 
maame wuiɛ no, ɔkyekyeree ne werɛ. Sɛdeɛ na Isaac 

si dɔ no no!



Onyankopɔn Sɔ Abraham Dɔ Hwɛ 

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Genesis 22-24 

"Wo nsɛm ano ma hann." 
Nnwom 119:130



5 60

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16


	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21

